
2023-cü il ərzində Azərbaycan Respublikası gömrük orqanlarının hüquq-mühafizə  

fəaliyyətinin nəticələrinə dair 

 

MƏLUMAT 

 

2023-cü il ərzində Azərbaycan Respublikasının gömrük orqanları tərəfindən hüquq 

mühafizə fəaliyyətinin gücləndirilməsi istiqamətində həyata keçirilmiş bir sıra kompleks 

tədbirlər nəticəsində 34113 hüquqpozma faktı aşkar edilmişdir. 

 Bu faktlardan 1681-i cinayət xarakterli faktlar olmuşdur ki, onlardan:  

- 189-u qaçaqmalçılıq (AR CM: maddə 206);  

- 130-u aksiz markası ilə markalanmalı olan məhsulları (malları) belə marka olmadan 

satma, satış məqsədilə saxlama və ya idxal etmə (AR CM: maddə 213-1);  

- 1224-ü xarici valyuta vəsaitlərini xaricdən qaytarmama (AR CM: maddə 208);  

- 33-ü gömrük ödənişlərinin ödənilməsindən yayınma (AR CM: maddə 209); 

-  131-i digər cinayət xarakterli faktlarla əlaqədar olmuşdur. 

 Bu əməllərin törədilməsində şübhəli bilinən 1698 nəfərin (1160 nəfər Azərbaycan 

Respublikası vətəndaşı, 538 nəfər xarici vətəndaş) barəsində müvafiq tədbirlər görülmüşdür. 

Narkotiklərlə mübarizə 

Gömrük sərhədindən narkotiklərin qanunsuz keçirilməsinin qarşısını almaq məqsədilə 

gömrük orqanları tərəfindən (o cümlədən digər hüquq-mühafizə orqanları ilə birlikdə) 

görülmüş qətiyyətli tədbirlər nəticəsində 2023-cü il ərzində narkotik vasitələrin, psixotrop 

maddələrin və onların prekursorlarının qanunsuz dövriyyəsi ilə əlaqədar 97 fakt aşkar 

olunmuşdur. 

Bu faktlar üzrə  ümumilikdə 640 kq 940 qramdan çox narkotik vasitələr, psixotrop 

maddələr və onların prekursorları qanunsuz dövriyyədən çıxarılmışdır. Qanunsuz 

dövriyyədən çıxarılmış narkotiklərin 91%-ni daha ağır narkotik vasitə olan heroin təşkil etmiş, 

belə ki, 577 kq 153 qramdan çox heroin aşkar edilib götürülmüşdür.  

Bundan əlavə, 54 kq 871 qramdan çox marixuana, 1 kq 126 qramdan çox tiryək, 

750,831 qr. kokain, 599,580 qr. metadon, 151,205 qr. həşiş, 1,8 qr. oksikodon, 6 kq 188 qr. 

çox metamfetamin, 18,202 qr. MDMA, 8,5 fenobarbital, 3,1 qr. klobazam və digər maddələr 

qanunsuz dövriyyədən çıxarılmışdır.    

Hesabat dövründə həmçinin gömrük orqanlarının əməkdaşları tərəfindən 58 fakt üzrə 

ümumilikdə 1644,508 qram və 87528 ədəd sibutramin tərkibli güclü təsiredici maddələr 

qanunsuz dövriyyədən çıxarılmışdır. 

2023-cü il ərzində narkotiklərin qanunsuz dövriyyəsində şübhəli bilinən 99 nəfər (93-

ü kişi, 6-sı qadın olmaqla) - 32 nəfər Azərbaycan Respublikası vətəndaşı, 67 nəfər əcnəbi 

(32 Türkiyə, 22 İran, 5 Rusiya, 3 Gürcüstan, 2 Türkmənistan, 1 Özbəkistan, 1 Pakistan, 1 

Tacikistan vətəndaşı)  barəsində müvafiq tədbirlər görülmüş, 4 halda bu əməlləri törədən 

cinayətkar dəstə ifşa edilmişdir.   

   

 İnzibati xətalar 

2023-cü il ərzində Azərbaycan Respublikası gömrük orqanları tərəfindən aşkar 

olunmuş 32432 gömrük qaydaları əleyhinə inzibati xəta faktları (2022-ci illə müqayisədə 



(27781 fakt) 16,74 % artım) üzrə 2681 hüquqi şəxs (o cümlədən 1122 xarici hüquqi şəxs) və 

29750 fiziki şəxs (o cümlədən 11214 xarici vətəndaş) inzibati məsuliyyətə cəlb edilmişdir. 

Hesabat dövründə göstərilən şəxslərə qarşı tətbiq edilmiş 3 milyon 660 min 678 

manat cərimənin 2 milyon 522 min 765 manat məbləğinin və məhkəmə qərarları əsasında 

tətbiq edilmiş cərimənin 575 min 702 manat məbləğinin ödənilməsi təmin edilmiş, dəyəri 269 

min 58 manat olan mallar məhkəmə orqanları tərəfindən müsadirə edilmişdir.    

